
li’rt. 143. F ru m v a rp

til laga um  breyting á lögum nr. 36, 19. jún i  1922, um  breyting á lögum um 
fræðslu barna, frá 22. nóv. 1907.

Flutn ingsm aður: Magnús Jónsson.

1. gr.
Siðari málsgrein 3. greinar falli burt.

2. gr.
Lög þessi öðlast gildi þegar i stað.

G r e i n a r g e r ð .

Frum varp  þetta er flutt að lilhlutun stjórnar Prestafjelags íslands, eftir 
áskorunum , sem borist hafa frá prestum, og um kvörtunum  yfir þvi, að hjer 
sje lagt á presta starf, sem sje hvorttveggja í senn alltímafrekt og kostnaðar- 
sam t og á hinn bóginn óskylt þvi starfi, sem  prestar nú  hafa, siðan barna- 
fræðslan var falin öðrum  m önnum . E r  það allvarhugaverð leið að fara út á, 
að fela em bæ ttism önnum  störf, sem ekki koraa embætti þeirra við, og ekki 
gott að vita, hvar staðar á að nem a á þeirri leið, ef hafin er. Prestar þykja 
nú ekki hæfir til að kenna börnum  nem a þeir lúki sjerstöku prófi við kenn- 
araskólann, og er yfirleitt bægt frá þvi að hafa barnakenslu  á hendi, en hjer 
þykir nógu handhægt að gripa til þeirra, að vera dóm ara r  um það, sem þeir 
annars  þykja ekki hafa vit til að vinna eða þekkingu.

Samt hafa prestar ekki a lm ent skorast undan  að takast þetta á hend-
ur, en hitt er óþolandi, að þeir eigi ekki að eins að vinna þetta verk ókeypis,
he ldur jafnvel kosta sig til þess, og það á þeim tíma, sem þeim er mjög
óhentugur (i ferm ingarund irbún ingnum ) og þegar þeir geta ekki jafnfram t 
notað þessa langferð til þess að húsvitja.


